
Tha sinn ag iarraidh sgeama
creideasachaidh ‘ire oir’ bho
Riaghaltas na h-Alba airson

dleasadh carboin, a tha a’

mineachadh cheannn-uidhe soilleir =
arainneachdail is coimhearsnachd.

prothaid a dh’thag coimhearsnachdan air an sgaradh
agus air an glasadh a-mach bhon mhor-chuid de na
buannachdan; prisean fearainn ag eirigh, a shlaodaich an
t-iarrtas a dh’ionnsaigh patran sealbhachaidh nas eadar-
mheasgte; agus damaist eag-eolach air arainnean fiadh-
bheatha agus fearann-mointich air adhbhrachadh gu
neo-aireach le gniomhasachadh air cuid de ar cruthan-
tire a bu chugallaiche.

Tha fearann agus togalaichean fo imhlachd laghan na
margaid. Ach tha uallach air riaghaltasan ionadail agus
naiseanta deanamh cinnteach nach islich an t-iarrtas a
tha a’ sior fhas a thaobh fearann airson dleasadh carboin
gu bhith na shuidheachadh mi-ordail, a bheir saidhbhreas
gu mhion-aireamh de shealbhadairean fearainn agus

Maoineachadh beusail carboin

companaidhean, ach a ghlasas a-mach muinntir na
coimhearsnachd, a ni cron air bith-iomadachd, a
sheachnas na lughdachaidhean iomlan as airde ann am
mach-chur carboin, agus a shior chleachdas patranan
seilbhe laidir.

Bu choir do bhuidhnean an riaghaltais doighean a
lorg gus a’ choir a tha aig ginealaichean ri teachd air co-
dhunaidhean a thaobh cleachdadh fearainn
atharrachadh a dhion, gus nach bi coimhearsnachdan a
gheibh gabhaltas-fearainn, mar eisimpleir, air an glasadh
a-steach do chumhnantan coimearsalta fad-
bhliadhnaichean a tha air an soidhnigeadh le luchd-
seilbh roimhe.

Bidh maoineachadh mor a dhith bho inbheisteadh poblach is priobhaideach gus comas na h-Alba air dleasadh carboin
nadarra a mheudachadh gu lan-ire. Ach chan e cuireadh do ghnothachasan connaidh fosail leantainn orra mar as
abhaist cho fad ’s a chuireas iad craobhan doigh air adhart —i.e. frith-chothromachadh.’

Tha gach cilemeatair cearnagach de ar fearann a tha air ordugh aig companaidh adhair no companaidh ola,
gus faochadh a thoirt dhaibh bho bhith a’ lughdachadh an sgaoilidhean carboin, na chilemeatair cearnagach a
tha air a bhith air a neodrachadh san t-stri an aghaidh atharrachadh gnath-shide.

Chan eil sinn a’ creidsinn nas motha gu bheil e gu maith a’ phobaill a bhith a’ faicinn sgaoileadh Ur eile de
phlanntachasan dumhail giuthais Sitka tarsainn sleibhtean na h-Alba. Tha Sitka a’ fas luath le comas air fiodh
carboin iosal a sholarachadh an aite plastaig agus stailinn airson raon de bhathar, agus fanaidh sin na cho-phairt de
ar coilltean san am ri teachd. Ach nuair a tha iad air an cur air sgéile ghniomhachasail, as aonais gné sam bith eile
airson bith-iomadachd, tha an sgail-bhrat dhumhail a’ glasadh a-mach solas an latha agus a’ tionndadh an
fhearainn sa bheil iad gu bhith nan sonaichean marbh eag-eolach. Agus nuair a tha iad air an cur ann an Uir
mhi-fhreagarrach, faodaidh iad deicheadan bhliadhnaichean de charboin a tha air a storadh a sgaoileadh don

aile aig am cur agus leagail.

Feumaidh maoineachadh carboin a bhith déante ceart agus air a stitiireadh ann an doigh a neartaicheas
misneachd a’ phobaill agus na coimhearsnachd. Le bhith a’ cur fréam-obrach laidir ri cheile, dh’fhaodadh
Riaghaltas na h-Alba cuideachadh le Alba dhithchail a stitireadh gu am Ur cruth-atharrachail le fearann aig
cridhe ath-bheothachaidh eag-eolach, gnath-shide agus eaconamach.






Bith-iomadachd agus eadar-
ghluasad ceart

Tha Alba, coltach ris a’ chorr den RA agus den t-
saoghalfharsaing, a’ coimhead ri cuiis-eiginn bith-
iomadachd gun choimeas ann an eachdraidh dhaonna. A
reir aithisg a chaidh thoillseachadh ann an 2019 leis na
Duthchannan Aonaichte, tha mu aon mhillean beathach
is gne planntrais fo bhagairt a dhol a bith, moran dhiubh
taobh a-staigh dheicheadan de bhliadhnaichean.

Chan e obair feadhna eile a th’ ann seo a chur ceart.
Tha ceithir naiseanan na RA le cheile am measg na
feadhna as miosa air an t-saoghal airson failligeadh
ann am fiadh-bheatha agus aiteachan fiadhaich a
dhion bho ghniomhachd dhaoine.

Ann an Indeacs Slanachd Bith-iomadachd san Taigh-
tasgaidh Eachdraidh Nadarra de 240 duthaich is tir air
feadh an t-saoghail, tha Sasainn air a rangachadh san
7mbh aite bhon bhonn; Eirinn a Tuath 12mh; A’
Chuimrigh 16mh; agus Alba 28mh. Dh’thaodadh gu
bheil Alba air thoiseach air a’ chorr den RA, ach bidh
sinn fhathast a’ triall gu dubhach air ctilaibh 211
duthaich eile nuair a thig e gu bhith a’ dion nadar.

Abbheil seo gu diofar? Tha, oir thanadar aig cridhe ar beo-
bhith. As aonais planntrais, bhiastagan, eunlaith, mhamalan,
iasg, fhungasan agus fhas-bheartan, dheigheadh an cinneadh
daonnaa-mach asealladh. Bho thoiseach eachdraidh, tha
an saoghal nadarrach air n-uidheamachadh le biadh,
aodach, fasgadh, cungaidhean-leigheis, aile ghlan, fior-uisge,
stuthan togail agus gach ni eile a dh’theumas sinn airson a
bhith beo.

Tha ctiis-eiginn bith-iomadachd diofraichte bho agus
eadar-cheangailte le cliis-¢iginn na gnath-shide. Thana
dha freumhaichte ann an caitheamh neo-sheasmhach.

Bu choir do nadar ar solarachadh le ionmhorachd de
gach ni air a bheil feum againn, gu buan-mhaireannach.
Ach tha sinn a’ glamhadh ar siotaman taic beatha.

Chan eil aite aig nadar ann an obrachaidhean a-mach GDP

aig eaconamaichean. Ma dhuineas sinn sios crann ola no
ma lughdaicheas sinn an aireamh de dh'’itealaichean bho
ar puirt-adhair, bidh coltas nas miosa air ar figearan GDP;
ach ma chailleas sinn leth de ar gneithean, chan eil e fil
’s claraichte mar spot air an duilleig cothromachaidh
naiseanta.

Gu fortanach, tha an co-chomann a’ toiseachadh
air ealla a ghabhail ri sgeile agus doimhneachd na
ctis-eiginne a tha romhainn. Gus gluasad air adhart,
feumaidh sinn briseadh air falbh bhon ghnath-
chleachdadh traidiseanta an ltib planadh agus an
eaconamaidh, a chi nadar mar chnap-starra airson a
spionadh sios ann an ainm adhartais.
Ann an Alba, tha fior-bhochdainn a’ falbh taobh ri taobh
le neo-ghluasadachd agus di-dhaoineachadh.

Dh’thaodadh sinn nithean a dhéanamh ann an doigh
eadar-dhealaichte, agus eisimpleir dealrach a
thaisbeanadh do dhuithchannan eile air feadh na cruinne.
An aite eaconamas a chur an aghaidh arainneachdais,
dh’thaodamaid ar n-eaconamaidh dhuithchail ath-
nuadhachadh, gu h-araid anns na sgirean as gainne de -
shluagh le a bhith a’ cur nadar aig cridhe ath-
bheothachaidh eaconamaich uaine.

Talamh-ard millte
Tha Alba ann an suidheachadh laidir gus a bhith na
dhaingneach de bhith-iomadachd fasail.

Tha fearann tuathanais duinte a’ cunntadh airson 20 sa
cheud de ar tomad-fearainn, ann an coimeas ri55 sa
cheud ann an Sasainn agus corr air 40 sa cheud ann an
Eirinn a Tuath agus sa Chuimrigh. Air a chaochladh, tha
beanntan, monaidhean agus talamh-monach - comhla
aithnichte mar ‘talamh ard’ - a’ déanamh suas 44 sa
cheud de ar fearann, a tha corr air da thuras na h-aireimh
sa cheud ann an Eirinn a Tuath, ceithir uimhir sin sa
Chuimrigh agus naoi tursan nas airde na Sasainn.

Tha am modal Bhioctoirianach a tha a’ stri ri
sluaighean feéidh is circe-fraoiche a chumail aig
irean mi-nadarra ard, gu call na mor-chuid de
ghneithean eile, neo-chordail le cinn-uidhe
phoblach do nadar.



























Eaconamaidh dhuthchail agus
eadar-ghluasad ceart

Tha an sgaoileadh aireamh-sluaigh as mi-chothromaiche
san Roinn Eorpa deas air a’ Chearcall Artaigeach aig Alba.
Tha corr air 80 sa cheud den aireamh-sluaigh a’
comhnaidh ann am bailtean beaga is mora a tha a’
deanambh suas direach a dha sa cheud den raon
fhearainn iomlan. Aig ceann eile na sgeile, tha direach sia
sa cheud den aireamh-sluaigh iomlan a’ comhnaidh ann
an ‘Sgirean Duthchail Iomallach’, a tha a’ comhdach 70 sa
cheud de thomad-fearainn na duthcha (Rural Scotland
Key Facts 2021; Scottish Government).

Tha seo mar phairt de thoradh cruinn-eolasach. Tha
Sgirean Duthchail Iomallach Alba a’ gabhail a-steach
sreathan bheanntan casa agus boglaichean mora farsaing,
far nach eil ach uirean de luach glé bheag do dh’aiteachas
ach agus far a bheil a’ ghnath-shide cruaidh.

Ach tha e cuideachd na thoradh air eachdraidh
dhaonna. Gabhaidh fasalachd nan deichean de mhiltean
de chilemeatairean cearnagach air Gaidhealtachd na h-
Alba, mar eisimpleir, an leantainn air ais gu an t-am as
deidh Cuil Lodair, briseadh siostam nan cinnidhean, an
leth-oireachas air canan is cultar na Gaidhlig agus na
Fuadaichean.

Tha builean daonna nan tachartasan sin air an
claradh gu farsaing an leabhraichean eachdraidh, film,
theatar, ealain is litreachas. Nas lugha fios, tha an sgrios
eag-eodlasach iomlan a thainig as an eadar-ghluasad
foirneartach air falbh bho aiteachas de dheinead iosal
gu ionaltradh mor air sgeile gniomhachasail, an
toiseach le caoraich agus an uair sin le feéidh.

Chan urrainn dhuinn a dhol air ais gu am a dh’thalbh,
ach is urrainn dhuinn slainte arainneachdail, shoisealta,
chultarach is dheamografach nam pairtean as millte de
thuath na h-Alba ath-bheothachadh. Aig cridhe

na h-oidhirp sin, tha fearann. Tha iomadh priomhachas
a’ farpais airson cleachdadh fearainn ann an Alba
dhuthchail: aiteachas, coilltearachd coimearsalta, ath-
leasachadh eag-eolasach, cumhachd ath-nuadhachail,
taigheadas agus ath-dhaoineachadh, turasachd agus
cur-seachadan.

An-drasta fhein, tha gach roinn a’ stri ri an duilean fthein a
mheudachadh gu lan-ire, a’ leantainn uaireannan gu frionas
no fiti comhstri. Gus buannachd phoblach bho ar fearann a
lan-mheudachadh, feumaidh sinn an aite sin - aigire
ionadail, roinneil agus naiseanta - modh-obrach aonaichte a
tha cuimsichte air buannachdan poblach do
choimhearsnachdan ionadail agus don duthaich.

Tuathanachas is croitearachd
Thasinn a’ cur failte air an ard-amas a chuireadh a-mach
le Riaghaltas na h-Alba a bhith nar stitiiriche cruinneil ann
an aiteachas seasmhach agus ath-nuadhachail
(Sustainableand Regenerative Farming, March 2022).

Tha tuathanachas is croitearachd freumhaichte gu
domhainn ann an cultar duthchail, agus bidh iad nam pairt
amalaichte de mhosaig eadar-mheasgte de chleachdadh
fearainn ann an Alba fada air adhart don am ri teachd.
Leanaidh toradh bidhe le bhith na phairt dheatamach de ar n-
eaconamaidh dhuthchail gus a dheanamh cinnteach gun toir
sinn priomhachas do thoradh ionadail seach in-mhalairt.

A réir Cunntas Aiteachais na h-Alba 2018, tha mu 75
sa cheud de ar fearann iomlan air a dheanamh suas de
Sgirean Fo-leasaichte gu h-aiteachail (LFAan). Thana
sgirean sin gu mor an eisimeil subsadaidhean poblach.

Gus cuideachadh le gluasad a dh’ionnsaigh am
teachdail seamhach gu h-arainneachdail, bidh feum aig
tuathanaich bheaga is croitearan air taic ionmhasail
leantainneach bho in-chur an riaghaltais is edlaichean
saidheans bho ionadan acadaimigeach

Mar thoradh air cuiisean-eiginn gnath-shide is
bith-iomadachd, bu mhath leinn Sgeama

4 Sgirean Fo-leasaichte fhaicinn air ath-
urachadh, gus leth-oireas carboin agus

leasachadh bith-iomadachd a ghabhail a-

steach.

airson toradh caileachdail tuathanas-garraidh fhas, agus
stoc arach a bhios air am biadhadh air feur, nach sgaoil na
h-uimhir de ghas meatan agus a bheir feabhas air talamh
agus barr.

Mar thoradh air cliisean-eiginn gnath-shide agus bith-
iomadachd, bu mhath leinn an Sgeama Sgirean Fo-
leasaichte fhaicinn air ath-urachadh gus leth-oireas
carboin agus leasachadh bith-iomadachd a ghabhail a-
steach - gniomhachdan nach robh a-riamh ann an
sealladh dhaoine nuair a chaidh an sgeama a
steidheachadh.

Mar phrionnsapal choitcheann, tarsainn sgirean
duthchail na h-Alba air fad, bu choir do
shubsadaidhean poblach a bhith a’ brosnachadh
gluasad air falbh bho thuathanachas dian steidhichte
air innealradh trom, todhar ceimigeach agus puinnsean
bhiastagan, a dh’ionnsaigh tuathanachas de luach ard-
nadair no aiteachas eag-eolach.

Dh’thaodadh seo a bhith cothlamaichte le steldheachadh

air co-chomainn biadh tuathanais gus data, uidheam agus
lionraidhean sgaoilidh a cho-roinn.

Bu toigh le Urras Iain Muir gum faicte:

¢ Taic ionmhasail bhon riaghaltas gu coimhearsnachdan
tuathanachais ann an Sgirean Fo-leasaichte, a’
cuimseachadh gu laidir air libhrigeadh bhuannachdan
poblach mu thimcheall carboin agus bith-iomadachd.

o Eadar-theachd an riaghaltais gus cuideachadh le
maoineachadh priobhaideach airson ath-leasachadh
nadair a stitiireadh a dh’ionnsaigh thuathanach oga,
croitearan agus uachdarain coimhearsnachd.

¢ Co-dhiu cuid den teachd-a-steach bho Chis Fearainn
Sgaoilidhean Carboin ga chleachdadh gus
coimhearsnachdan, croitearan is tuathanaich bheaga a
chuideachadh gu eadar-ghluasad uaine a dhéanamh.

Turasachd
Is e loidhne-teasairginn eaconamach a th’ ann an
turasachd do mhoran choimhearsnachdan duthchail
iomallach, a tha coltach a bhith a’ fuireach mar phriomh
dhoigh cosnaidh fada air adhart don am ri teachd. Ach
tha gnothaichean aicheil na ltiib cuideachd: dumhlachd
trafaig, sgudal, truailleadh agus cruthan eile de
dh’irioslachadh arainneachdail.

Tha duilgheadasan eile nach eil cho nochdte. Tha am
fas luath ann am prisean thaighean, mar eisimpleir, a’
glasadh dhaoine 0ga a-mach as a’ mhargaid taigheadais
agus a’ leudachadh neo-chothromachdan
deamografach.

An Iar-thuath 2045

Ann an 2020, chuidich Urras Iain Muir le
proiseact an Iar-Thuath 2045, a thug comhla
buidhnean coimhearsnachd is croitearachd,
urrasan leasachaidh ionadail, carthannasan,
gnothachasan agus buidhnean poblach, a’
comhdach 3000 cilemeatairean cearnagach falbh
san iar-thuath.

Tha an iomairt coimhearsnachd seo, a chaidh
a thogail bhon bhonn suas, air leirsinn fharsaing
a leasachadh airson ath-bheothachadh
eaconamach, soisealta agus arainneachdail air
aon de na sgirean as gainne de dhaoine ann an
Alba, anns a bheil direach aon neach gach
cilemeatair cearnagach nan comhnaidh.

Tha ard-amasan a dh'ionnsaigh 2045 a’ gabhail a-

steach:

e ath-dhaoineachadh

e bun-structar is seirbheisean nuadh-aimsireil
o foghlam ard-chaileachd

e arainneachd nadarra shoirbheachail

e stuthan ath-nuadhachail coimhearsnachd gu
buannachd ionadail

o deamocrasaidh ionadail ath-bheothaichte

« ath-bheothachadh air gniomhachasan is
obraichean traidiseanta

® buaidh coimhearsnachd nas motha air cleachdadh
fearainn

e beatha chultarach is shoisealta bheothail ionadail

Tha sgire a’ phroiseict on uair sin air a meas mar
aon de Chom-pairteachasan Cleachdadh Fearainn
Roinneil coig-pileat aig Riaghaltas na h-Alba.

Faodaidh crodh air ionaltradh seasmhach
traidiseanta uirean agus eag-shiostaman a
leasachadh, taobh a-staigh mosaig eadar-mheasgte
de chleachdadh fearainn air talamh ard na h-Alba.

Tha coimhearsnachdan iomlan fo chunnart a
bhith air an atharrachadh gu bailtean falamh sa
gheamhradh, leis an iarrtas airson aite-fuirich
gearr-amail shaor-laithean a tha a’ sior éirigh, a’
sracadh bho cheile brigh na beatha cultaraich is
soisealta.

An uair sin tha an dumhlachd dhian de thurasachd a-
steach do dh’aireamh bheag de dh’aiteachan sonraichte
dealbh-thalaidheach, fhad ’s a tha moran
thuineachaidhean eile a’ stri ri bhith beo agus an luchd-
comhnaidh a’ fas nas aosta, rolaichean sgoile a’ dol sios,
agus goireasan deatamach ionadail leithid taighean-
seinnse, buithtean agus leabharlannan a’ dunadh.

Chan eil na 26 priomh chinn-uidhe air an liostadh air
duilleag-dachaigh VisitScotland (a’ gabhail a-steach Dun
Eideann, Gleanna Combhain, an t-Eilean Sgitheanach,
Baile Chloichridh, an Aghaidh Mhor, is eile) a’ gabhail
a-steach aon aite air tir-mor tuath air a’ Ghleann Mhor.

Dh’thaodadh modh-obrach eile a tha a’ gluasad
seachad air seallaidhean agus a’ ceangal cruth-tire le cultar
ionadail, dualchas, Gaidhlig, ealain, eag-eolas

agus aiteachas eag-eolach cuideachadh le eaconamaidh
turasachd a chumadh a tha air a sgaoileadh nas ftharsainge,
nas seasmhaiche agus nach eil cho trang.

Le cuimseachadh air caileachd seach meud, agus turasachd
shlaodach seach luath, chuidicheadh seo le deanamh
cinnteach gu bheil barrachd airgid a’ fuireach sna
coimhearsnachdan.

Tha coimhearsnachdan iomlan
an cunnart a bhith air an
atharrachadh gu bailtean a
bhios falamh sa gheamhradh,
leis an iarrtas a tha ag eirigh
airson aite-fuirich gearr-amail
shaor-laithean air mal.

Cothroman croitearachd

Tha corr air 750,000 heactair — 7500 cilemeatair cearnagach —de dh’fhearann ann an Alba fo ghabhaltas
croitearachd. Air sgath an ionaltraidh de dhéinead iosal a tha na phairt de chultar croitearachd thraidiseanta, tha
moran den fhearann sin le luach nadair aird, no tha comas aige a bhith.

Gabhaidh moran a bharrachd a dhéanamh a bhios na bhuannachd don da chuid coimhearsnachdan
croitearachd agus an arainneachd nadarra. Tha am Plana Leasachaidh Naiseanta do Chroitearachd aig Riaghaltas
na h-Alba, ag aithris gum faodadh focas laidir air solarachadh seirbheisean eag-shiostaim cothroman ura
fhosgladh a-mach do chroitearan gus sruthan teachd-a-steach deatamach a leasachadh.

Tha coimhearsnachdan croitearachd agus am buidheann riochdachaidh, Caidreachas Croitearachd na h-Alba, a’
freagarrachadh mar-tha do shaoghal a tha ag atharrachadh agus a’ planadh airson barrachd ghniomhachdan
eadar-mheasgte, leithid ath-leasachadh fearann-monach agus cruthachadh fearainn choilltich, aig a bheil comas
air am teachdail seasmhach is soirbheachail a ghleidheadh do ghinealaichean ri teachd.

Mar a dh’aithris Domhnall MacFhionghain, Cathraiche Caidreachas nan Croitearan: "7ha cuis-€iginn na gnath-
shide gu bhith a’ toirt buaidh air gach ni a tha sinn a’ déanamh agus tha pairt chudromach aig croitearan s iad le
cliu glé laidir ann an deagh stivireadh air an adrainneachd againn.

"Tha co-chuid chudromach de raointean de luach ard-nadair ann an Alba fo ghabhaltas croitearachd, mar eisimpleir am machair,
althnichte airson a bhith-iomadachd iongantach, agus fearann-monach a tha mar an eag-shiostam as fhearr airson leth-oireadh carbon.
Tha croitearachd a’ toiseachadh bho shuidheachadh laidlir, ach faodaidh sinn an-comhnaiah tuilleadh a ahéanamh gus sgaoilidhean
gas taigh-glainne a lughdachadh.”

a alteé deatamd dl{

tuathanaich is croitearan ann
an toradh bidh ionadail agus
Alba a chuideachadh le bhith a’
coileanadh thargaidean gnath-
shide is bith-iomadachd.

Bun-structar
Reé nan 1990an, dhort na ceudan de mhilleanan
notaichean a-steach do dh’eaconamaidh Gaidhealtachd
na h-Alba bho Mhaoinean Togail an Aonaidh Eorpaich.
Bhae a’ cur taic ri bun-structar fiosaigeach leithid ath-
urachadh air rathaidean agus togail dhrochaidean, agus
a’ maoineachadh an leasachaidh air Oilthigh na
Gaidhealtachd ’s nan Eilean, a thug buaidh chruth-
atharrachail. Thoisich an sruth maoineachaidh sin a’ fas
lag an deidh don Ghaidhealtachd s na h-Eileanan inbhe
‘Ceann-uidhe 1’ a chall aig toiseach na mile-bliadhna.

On uair sin, tha companaidhean bhon taobh a-muigh -

ann an ola, togail, stuthan ath-nuadhachail,
conaltraidhean, reic air-loidhne - air na billeanan a thoirt
as ann am prothaid bhon Ghaidhealtachd le gle bheag de
dh’inbheisteadh direach ann am bun-structar na roinne.
Bu choir do leirsinn nas fhad-amail don eaconamaidh
dhuthchail beachdachadh air mar a ghabhas cuid den
phrothaid phriobhaideach sin a thasgadh ann am bun-
structar poblach, a’ gabhail a-steach comhdhail phoblach,
taigheadas, ceangal bann-leathainn, comhdachadh

dhachaighean agus arainnean foghlaim. Tha sinn a’ cur taic :

cuideachd ris a’ bheachd a thaobh ionadan duthchail ‘20-

mionaid’ a tha a’ tarraing comhla buidhnean de ghoireasan

gnothachais, reic is ceannach, meidigeach, cultarach agus

soisealta, a tha air an ruighinn gu furasta leis a’ mhor-chuid :

de dhaoine air chois, rothair no comhdhail phoblach.

Brosnachadh ath-nuadhachadh
duthchail

e Lionra dumhail de ‘ionadan 20-mionaid’ gus
milteachd charaichean a ghearradh agus co-
thathadh soisealta a neartachadh.

 Bann-leathan ard-astair anns gach togalach
comhla ri lionraidhean fon air an deagh eadar-
cheangal do cheanglaichean 4G no 5G.

« Tuilleadh leudachaidh air arainnean Oilthigh na
Gaidhealtachd ‘s nan Eilean (UHI) gu sgirean
duthchail nas iomallaiche a shonraicheas
stitiireadh fearainn, aiteachas seasmhach, bith-
iomadachd agus fuasglaidhean gnath-shide
nadarra.

e Comhdachadh air gach dachaigh gu irean nan
sgirean Lochlannach gus bochdainn connaidh a
lughdachadh.

e Leudachadh mor air taigheadas aig pris reusanta
cuimsichte air teaghlaichean 0ga, ionadail agus air
tighinn a-steach.

Taigheadas

Le cuibheas de cheithir luchd-comhnaidh gach
cilemeatair cearnagach - ann an coimeas ri corr air
3,500 neach ann an Glaschu, mar eisimpleir - is e
frith-bharail searbh a th’ ann gu bheil moran de
dhuthaich iomallach na h-Alba an-comhnaidh a’
fulang gainnead taigheadais.

Ann an aiteachan a tha measail le luchd-tadhail,
chaidh a’ chuis-giginn a dheanamh na bu mhiosa sna
bliadhnaichean a dh’fhalbh le prisean thaighean ag eirigh,
air sailleabh an iarrtais air darna dachaighean agus
inbheisteadh ann an aite-fuirich shaor-laithean airson
gabhail gearr-amail.

Tha gnothachasan, sgoiltean, ospadalan agus
seirbheisean cliraim ann an cuid de dh’aiteachan, a-nis ag
aithris gainnead doirbh luchd-obrach oir tha daoine oga
air teachd-a-steach losal a’ call a-mach air taigheadas.

Tha an gainnead taigheadais dhuithchail a’ bagairt
chinn-uidhe eiginneach eile mar ath-leasachadh fearann-
monach mor-sgeile agus ath-bhedthachadh eag-edlach. As
aonais dhaoine, chan urrainn dhuinn ar n-ard-amasan a
chur an gniomh. Agus as aonais taigheadais aig pris
reusanta, chan urrainn dhuinn daoine a tharraing gu ar n-
aiteachan fiadhaich.

Tha darna dachaighean agus gabhailean shaor-laithean
nam pairt de dh’eaconamaidh moran sgirean duthchail.
Ach dh’fhaodadh margaid taigheadais gun chasg
duilgheadas mor deamografach a storadh suas a spionas
an cridhe a-mach a moran choimhearsnachdan.
Feumaidh luchd-poilitigs ionadail is naiseanta
beachdachadh gu curamach ach gun a bhith eiginneach,
air mar a ghabhas an duilgheadas seo thuasgladh.

Lasachadh na cuis-eéiginn
Dh’fhaodadh roghainnean a bhith a’ gabhail a-steach:

¢ Meudachadh ann am maoineachadh gu Maoin
Taigheadais Duthchail is nan Eilean.

¢ Banca Fearainn Naiseanta ri co-obrachadh le
uachdarain, comainn taigheadais, comhairlean
ionadail agus coimhearsnachdan, gus fearann
fhaotainn a tha freagarrach airson taigheadas
comhnaidh maireannach agus aig pris reusanta, a’
gabhail a-steach ann an sgirean duthchail iomallach.

e Cuibhreachadh uachdarach air a’ cho-chuid de dharna
dachaighean agus gabhailean gearr-amail anns gach sgire
comhnaidheach.

Cumhachd ath-nuadhachail
agus eadar-ghluasad ceart

Tha Alba aithnichte a-nis mar stitiiriche cruinneil ann an
gintinn dealan ath-nuadhachail. Fad corr air linn, le taic
bho chumadh-tire agus gnath-shide, tha sinn air
forsaichean nadair a tharraing comhla gus cumhachd glan
alibhrigeadh, an toiseach bho chumhachd uisge agus
anns na bliadhnaichean mu dheireadh, bho ghaoth.

Tha Urras Iain Muir a’ toirt lan-taic do thargaidean
gnath-shide misneachail is laidir Riaghaltas na h-Alba,
agus tha sinn a’ tuigsinn gum bi feum aig Neoini Carbon
ro 2045 leudachadh air ar roinn ath-nuadhachail ri taobh
lughdachadh air ar cleachdadh air cumhachd, agus ath-
steidheachadh air ar fearann-monach irioslaichte agus
fearann-coillteach lughdaichte.

Bidh adhartas air di-charbonachadh an sas ann an co-
dhunaidhean toinnte gus feumalachdan poblach a
chothromachadh mu choinneimh prothaid
phriobhaidich. Ciamar as urrainn dhuinn gintinn
cumhachd a dhi-charbonachadh agus ar so-mhaoin
nadarra a dhion aig an aon am? Agus ciamar a ni sinn
cinnteach gu bheil buannachdan eaconamach stuthan
ath-nuadhachail air an sgaoileadh nas cothromaiche san
amri teachd na tha iad air a bhith san am a dh’fhalbh?

Sna 20 bliadhna a dh’fhalbh, tha Urras Iain Muir air
gearan mu bheagan de na miltean de thagraidhean a
thaobh stuthan ath-nuadhachail. Tha ar gearanan air
cuimseachadh air proiseactan gaoithe mor-sgeile air tir
ann an aiteachan fiadhaich cugallach. Gus ar n-adhbhar
carthannach a choileanadh a thaobh gleidheadh agus
dion aiteachan fiadhaich, le am beathaichean, planntrais
agus uirean tusanach gu buannachd ghinealaichean
laithreach agus ri teachd, tha sinn a’ leantainn a’ sgrudadh
agus a’ measadh thagraidhean fa leth agus com-
pairteachadh anns an deasbad fharsaing phoblach mu
thimcheall ro-innleachd cumhachd agus cleachdadh
fearainn.

San Dambhair 2021, mhinich Riaghaltas na h-Albaamas -
le imhlachd do cho-chomhairleachadh poblach -

8-12 GW a bharrachd de ghaoth air-tir gus cuideachadh
le targaidean gnath-shide a choileanadh. Bhiodh seo a’
riochdachadh meudachadh de eadar 93 agus 140 sa
cheud thar an comas laithreach.

Chan eil Urras Iain Muir ann am prionnsapal an
aghaidh gaoth air-tir aleudachadh. Ach tha sinn a’
creidsinn gu bheil feum ath-bheachdachadh air na h-
amasan sin a thaobh luathachadh comasachd airson
stuthan ath-nuadhachail far-tire, mar a chaidh a
thaisbeanadh ann am buil rup ceadachd ScotWind a
chaidh ainmeachadh san Fhaoilleach 2022.

Air thoiseach air a’ phroiseas, bhathar a’ stiileachadh
gu farsaing gun comharraicheadh an rup an ltib
choraichean malaidh air grunnd na fairge, comasachd de
10GW; an aite sin, tha na tagraichean buannachaidh a’
duileachadh gun ruig e corr air 24 GW, no faisg air tri
tursan an comas iomlan gaoithe air-tir ann an Alba - a
chaidh a leasachadh corr air 20 bliadhna air ais ann an
suidheachaidhean a bha aig amannan connspaideach. Le
tuilleadh comasachd far-tire, tha e coltach gun urrainn
dhuinn a bhith nas roghainnich mu ciamar agus caite an
leasaich sinn comasachd gaoithe a bharrachd air-tir.

Tha sinn a’ creidsinn gum bu choir poileasaidh
cumhachd san am ri teachd do dh’Alba, tri cinn-uidhe a
phriomhachadh: di-charbonachadh; dion arainneachdail;
agus buaidh - aicheil agus deimhinneach - air
coimhearsnachdan ionadail.

Bidh Cothromachadh Carboin ro 2045 ag iarraidh leudachadh
air ar roinn ath-nuadhachail comhla ri lughdachadh air
cleachdadh cumhachd, agus ath-steéidheadhach air ar fearann-
monach irioslaichte is fearann-coillteach nadarra lughdaichte.

Lughdachadh cumhachd

Tha tasgadh ionmhasail direach aig companaidhean gintinn dealain ann an caitheamh ardachadh gu lan-ire. Tha
sin a’ fagail as taobh eile an duilleag-chothromachaidh carboin: lUghdachadh cumhachd.

Tha tanca-smaoineachaidh speiseil an New Economics Foundation air obrachadh a-mach gun lughdaicheadh
iar-fhiotaigeadh lan-taigh air aon de thri dachaighean air feadh na RA, iarrtas cumhachd bliadhnail co-ionann ri
19.23 millean tonna de charbon da-ogsaid. Tha sin co-ionann ri leth de chomasachd gaoithe air-tir iomlan na RA.

Chruthaicheadh e cuideachd suas ri 4,000 obraichean Ura ann an togail, ath-trachadh agus cumail-suas.
Thogadh e na ceudan de mhiltean de theaghlaichean a-mach a bochdainn connaidh agus Iighdaicheadh e

cuideaman geamhraidh gu mor air an NHS.

Gus eadar-ghluasad ceart a choileanadh san roinn cumhachd, feumaidh sinn smaoineachadh seachad air
fuasglaidhean a thaobh solair, aig a bheil buannachdan eaconamach a shruthas gu luchd-earrannan.

Crainn-gaoithe is craobhan

Areéir na h-aithisg as uire aig Institiud Fraser of Allander mu
Stuthan Ath-nuadhachail Alba, tha roinn gaoithe air-tir
na h-Alba a’ cur taic ri iomlan de 1900 obraichean co-
ionann ri lan-thide (An Aithisg Eaconamach mu Roinn
Stuthan Ath-nuadhachail na h-Alba, Ogmhios 2021).

Ged nach eil mineachadh cruinn-eolasach againn,
faodaidh sinn gabhail ris gu bheil moran de na h-
obraichean sin far-laraich, a’ gabhail a-steach priomh-
oifisean chompanaidhean mora cumhachd leithid SSE ann
am Peairt agus Scottish Power ann an Glaschu. Le
leasachadh gaoithe air-tir a’ comhdachadh corr air 1600
cilemeatair cearnagach de raon-fearainn na h-Alba
(steidhichte air figearan bho Chomataidh Atharrachadh
Gnath-shide), tha seo co-ionann ri direach beagan is aon
obair thar gach aon cilemeatair.

Mar dhoigh air coimeas a dhéanambh, tha rannsachadh
ur le tri carthannasan arainneachdail a’ taisbeanadh gun
toireadh cruthachadh bliadhnail agus ath-leasachadh air
fearann-coillteach duthchasach taic do dh’eadar ceithir is
sia obraichean co-ionnan ri lan-thide gach cilemeatair
cearnagach, leis a’ mhor-chuid dhiubh air-larach - a’
gabhail a-steach cuid de na sgirean as lugha sluaigh ann an
Alba (A Nature Recovery Plan; RSPB Scotland; Scottish
Wildlife Trust; WWF; 2020).

Chan eil sin ri radh nach urrainn dhuinn na dha a
dheanamh. Ach ann an leasachadh gaoithe air-tir, tha e
deatamach gun seachain sinn ‘dunadh’ éifeachdach air
farsaingeachdan mora de dh’thearann aig a bheil
comas air stri gu maireannach an aghaidh atharrachadh
gnath-shide, bith-iomadachd a shaidhbhreachadh agus
cosnadh a chuideachadh ann an sgirean duthchail.

Leudachadh as aonais sgrios

Tha Urras Iain Muir a’ creidsinn gum faodadh leudachadh air
gaoth air-tir gus taic a chur ris a’ phriombh aite aig gaoth far-
thireach ann an coileanadh iarrtasan dealain teachdail, a bhith
deante le measgachadh ciallach de naleanas (uile umhail do
shuidheachaidhean planaidh abhaisteach, a’ gabhail a-
steach mheasaidhean buadhmhor arainneachdail agus
cruth-tire):

¢ Proiseactan gaoithe air-tir aontaichte ach gun an togail
fhathast, a tha comhla a’ déanamh suas 5 GW de chomas-
lionaidh abharrachd.

¢ Tuathanasan gaoithe ath-chumhachdaichte a tha ag
ionadachadh seann chrainn-gaoithe nach eil cho
eifeachdach, a dh’fhaodadh, a reir NatureScot,suas ri 9 GW
de chomas-lionaidh a bharrachd a dheanamh.

¢ Aonta do na proiseactan sin a tha sa phlanadh, a tha ann an
aiteachan freagarrach, a’ seachnadh eag-shiostaman aig a
bheil comas air carbon a leth-oireadh, leithid fearann-
monach agus fearann fiadhaich le comas-lionaidh de 2-3
GW san amharec.

e Meudachadh ann an comas-lionaidh ath-nuadhachail gu h-
ionadail agus ann an sealbh na coimhearsnachd, bho 853 MW
gu co-dhiut 3 GW ro 2030.

Mholamaid cuideachd gum bu choir a bhith ro-bheachdail
an aghaidh thuathanasan gaoithe mor-sgeile air laraichean
eag-eolach, cultarach agus de chudromachd eachdraidheil, a’
gabhail a-steach Sgirean Fearainn Fiadhaich; fearann-
monach agus uirean eile a tha saidhbhir ann an carbon;
Tearmannan Nadair Naiseanta; Laraichean de Shuim
Sonraichte Saidheansail; Laraichean Dualchais Cruinneil;
agus blair-cogaidh eachdraidheil.

Bu mhath leinn cuideachd atharrachadh fhaicinn anns
an t-siostam planaidh gus am bi e riatanach gum bi
tagraidhean cumhachd uile os cionn comas-lionaidh de 50
MW, a’ gabhail a-steach tuairmse ro-innseil fad-beatha air
sgaoilidhean is lughdachaidhean air gas taigh-glainne.

Cothromachd cumhachd?

Sa Mhart 2022, dh’aithris sgioba naidheachdais 75e Ferretgu bheil coimhearsnachdan ann an Alba a’ faotainn
direach 0.6 sa cheud de luach an dealain a tha ga thoirt gu buil air an stairsnich aca.

Tha sinn airson briseadh fhaicinn ann am patran nan 20 bliadhna mu dheireadh, sa bheil companaidhean mora
cumhachd agus uachdarain phriobhaideach air na billeanan de notaichean de phrothaid fhaotainn bho fhearann na
h-Alba, stéidhichte air modal a chuimseachas air tuathanasan-gaoithe ioma-chrann mor-sgéile air an sgaoileadh
thar raointean fior mhor, a’ cumail a-mach chothroman ionmhasail do choimhearsnachdan duthchail.

A-réir aithisg san Ogmhios 2021 leis a’ bhuidheann co-chomhairleachaidh Aquatera stéidhichte ann an
Arcaibh, do dh’Urras an Rubha is Shanndabhaig, tha crainn-ghaoithe ann an sealbh na coimhearsnachd a’
toradh 34 uimhir de bhuannachd eaconamach do dhaoine ionadail seach na maoinean coimhearsnachd air an
riarachadh le leasaichearan gaoithe air-tir coimearsalta fo stitiridhean ‘Deagh Chleachdadh’. A dh’aindeoin sin,
tha comasachd stuthan ath-nuadhachail iomlan coimhearsnachd, a’ gabhail a-steach cumhachd uisge is gréine,
a’ tighinn gu direach aon sa cheud de chomas gaoithe iomlan air-tir.

Is e am priomh chnap-starra do leudachadh air stuthan ath-nuadhachail, riaghailtean na RA a tha a’ cur
casg air solaraichean ionadail bho bhith a’ reic direach ri daoine ionadail. An aite sin, tha aca ri a reic air
adhart gu aon de na companaidhean-ghoireasan mora, a tha an uair sin ga reic ri an luchd-ceannach. Tha seo
ag adhbhrachadh chosgaisean fior ard agus a’ déanamh na mor-chuid de sgeamaichean cumhachd ionadail
neo-obrachail.

Mholadh Urras Iain Muir do gach BP ann an Westminster —agus Riaghaltas na h-Alba —taic a chur ri Bile
Dealain Ionada|I na RA gus am bacadh seo air cumhachd c0|mhearsnachd a thont air faIbh

Bu choir do leasachaidhean gaoithe air-tir
fearann-monach agus eag-shiostaman
eile aig a bheil comas air carbon a leth-
oireadh gu maireannach a sheachnadh.

Moine, ceo agus sgathanan
Dhaibhsan a tha a’ faicinn talamh-ard falamh na h-Alba

mar chead air airgead a dhéanamh, tha moine a’ tighinn gu :
bhith na mi-ghoireas mor. Chan eil fad sam bith bho
bhathar a’ faicinn fearann-monach farsaing saidhbhir nah- :
Alba mar fhasaichean lom nach robh freagarrach ach do
chaoraich, feidh, cearc-fhraoich agus crainn-ghaoithe. Ach
sna bliadhnaichean mu dheireadh, tha an luach air eirigh

gu grad.

Tha fearann-monach a-nis ga fhaicinn mar aon de na
caraidean as cumhachdaiche san t-saoghal anns an t-stri gus
briseadh-sios na gnath-shide a stad. A-reir Institiud nan :
Saidheansan Bith-eolasach aig Oilthigh Obar Dheathain,
faodaidh heactair abhaisteach de dh’fhearann-monach 5, 000
tonna de charbon a storadh - deich uimhir heactair
abhaisteach de choille. :

Tha a’ mhor-chuid de dh’fhearann-monach na h-Alba air :
irioslachadh, a’ ciallachadh gu bheil e a’ sgaoileadh carbon  :
seach a thoirt as an aile. Ach tha cumhachd ath-shlanachaidh:
iongantach aige agus faodaidh e a bhith air ath-leasachadh ga
lan shlainte tro ‘ath-fhliuchadh’ - stopadh dhréanaichean
agus ath-ghintinn planntais dhionach.

A dh’aindeoin an eolais seo, tha luchd-leasachaidh a’
leantainn orra a’ cuimseachadh air laraichean far a bheil :
fearann-monach agus tiirean saidhbhir carboin ceannasach. :
Ann an iar-thuath an Eilein Sgitheanaich, mar eisimpleir, tha
leasaichear air tuathanas gaoithe de 60 crann a mholadh air
larach de ‘Fearann-monach Ire 1’ - minichte le NadarAlba
mar larach “tirean saidhbhir carboin de chudromachd :
naiseanta, arainn de mhoine dhomhainn agus fearann-
monach de phriomhachas”. Bidh am bun-structar co-
cheangailte - bunacharan concrait, tracan charbadan, crainn-E
dealain, cabalan, loidhnichean aiseig, fo-steisean cumhachd =
ag adhbhrachadh damaist mhor air talamh agus a’ :
sgaoileadh air carbon.

Mar thoradh air saidheans gnath-shide agus uirean, tha
cuis chudromach ann airson Fream-obrach Planaidh
Naiseanta ur na h-Albaro-bheachdachadh an aghaidh
leasachadh mor-sgeile anns a bheil priomh tpraid air
fearann-monach agus uirean saidhbhir eile, a tha a’
leudachadh tarsainn na mor-chuid de Raon Fearann
Fiadhaich na h-Alba.

Gaoth, fearann agus muir

Tha raon mara na h-Alba faisg air seachd tursan nas
motha na a thomad-fearainn agus tha comasachd
bharraichte aige gu bhith mar thaigh-cumhachd
stuthan ath-nuadhachail na Roinn Eorpa.

Tha gintinn cumhachd uile a’ tighinn aig cosgais
don arainneachd nadarra. Is e meidh a tha sin a
dh’fheumar cothromachadh. Bu choir do lughdachadh
damaist chun na h-ire as isle a bhith na
phriomhachas, air tir agus aig muir.

Ged a tha Urras Iain Muir a’ cuimseachadh air
fearann, bha sinn air ar toileachadh leis an fhios gum
bi 10 de na 17 proiseactan air an taghadh do sgeama
liosaidh ScotWind, a’ gabhail a-steach turbainean air
fleod a bhios air an acrachadh ris an aigeal. Faodaidh
iad sin a bhith suidhichte ann an uisge domhainn fada
air falbh bho choloinidhean neadachadh eun-mara
agus raointean seilge eu-domhainn, le nas lugha
cunnairt don arainneachd. Tha rannsachadh ag innse
gum faod an teicneolas seo, le ceumannan laidir
lasachaidh nan aite, a bhith a’ togail cunnart iosal don
arainneachd.

Faodaidh gaoth far-thireach buannachdan poblach
nas motha a sholarachadh:

 Teachd-a-steach liosaidh — £700 millean ann an cuis
ScotWind — agus mail theachdail nuair a bhios an
sruthadh obrachail a’ dol gu Riaghaltas na h-Alba
seach gu uachdarain phriobhaideach, mar a tha na
chuis leis a’ mhor-chuid de ghaoth air-tir.

e Tha e a’ cur taic ri naoi gu leth tursan a bharrachd
de dh'obraichean direach na gaoth air-tir (faic
Buaidh Eaconamach Roinn Cumhachd Ath-
nuadhachail na h-Alba, Instititd Fraser of Allander,
2020).

e Mar shealbhadair an aigeil, tha barrachd smachd aig
Riaghaltas na h-Alba thairis air an t-séine solair, a
tha mar sin a’ fosgladh a-mach comasachd air na
miltean de dh’obraichean saothrachaidh ard-sgileil
ionadail air deagh phaigheadh.



Ruigsinneachd, cur-seachad
agus eadar-ghluasad ceart

Tha cruthan-tire na h-Alba ainmeil air feadh na
cruinne. Tha luchd-coiseachd nan cnoc 's nam beann,
iasgairean, dealbhadairean camara, criuthaichean film,
luchd-ealain, baird, luchd-ciuil agus cach a’ tighinn bho

air feadh an t-saoghail air fad gus rannsachadh agus tlachd

a ghabhail as ar measgachadh de bheanntan, gleanntan,
coilltean, lochan, geddhaichean, creagan agus eileanan.

Tha gniomhachd daonna thar linntean air a’ mhor-chuid
de ar fearann duithchail fhagail le damaist eag-edlasach, ach :

tha e cuideachd air dileab iongantach eachdraidheil is
cultarach thagail. Tha cuid de ar racintean as thiadhaiche
air am breacadh le tobhtaichean arsaidheil de
dh’airighean, saibhlean, bothagan, taighean agus
caistealan, agus air an trasnadh le frith-rathaidean
dhrobhairean agus rathaidean an airm.

Ged a tha an aireamh-sluaigh nadarra falamhaichte a-
nis, tha an canan a’ mairsinn anns na h-ainmean Gaidhlig
tuairisgeulach a tha a’ dusgadh dualchas na feadhna a bha
aig aon am nam pairt aonaichte den chruth-tire as
iomallaiche seo.

A dh’aindeoin fuadach agus di-dhaoineachadh, tha
aiteachan iomallach na h-Alba fhathast nan aiteachan far a
bheil daoine a’ comhnaidh agus ag obair, agus a’ cumail
suas an cultair agus an eachdraidh. Tha bith-bed moran
dhaoine ann an Alba an eisimeil turasachd - agus gu h-
araid cur-seachadan a-muigh, air an goireasachadh le cuid
de na coraichean ruigsinneachd as fhearr air an t-saoghal,
air an gleidheadh ann an reachdas ‘Right to Roam’ mar
phairt den Achd Ath-leasachaidh Fearann 2003.

Leigheas nadarra

Thar na 20 bliadhna mu dheireadh, tha rannsachadh a tha
a’ sior fhas air sealltainn gun tig moran buannachdan
slainte-inntinn is slainte-bhodhaig le a bhith a’ cur
seachad tine ann an nadar. Tha raon de sgrudaidhean
eadar-naiseanta ag radh gum faod e iomagain a
chitiineachadh, cuideam fala isleachadh, an siostam ion-
dhion a neartachadh,

Y
ann an nadar.

irean cortasaol a lughdachadh, sunnd fheabhasachadh,
fein-speis a thogail, ionnsaigheachd a chasg, agus fiti an t-
astar slanachaidh a ghreasad.

Gheibheadh inbheisteadh poblach ann an toirt
dhaoine agus nadar nas dluithe do cheile
buannachdan soisealta, slainte agus eaconamach fad-
ruighinneach fada a-steach don amri teachd. A
thuilleadh air slainte na h-aireimh-sluagh san
fharsaingeachd a thogail, dh’fhaodadh e cuideachd a
chleachdadh mar inneal poileasaidh cuimsichte gus
cuideachadh le deiligeadh ri ro-dheidhealachd air
drogaichean is alcol, agus an aireamh-sluaigh sna
priosanan a lughdachadh.

Canan a’ chruth-tire

De na 72 mapaichean Landranger de dh/Albaag
Suirbhidh Ordanais (sgeile 1:50 000), tha
saidhbhreas mor de dh’fhiosrachadh
tuairisgeulach ann an 46 dhiubh.

Tha daimh anabarrach dluth aig a’ chanan le
nadar air sgath a fhreumhaichean agus mean-fhas
ann an co-chomann Ceilteach ro-fhitdalach far an
robh saoghal nadair air a laimhseachadh le urram.

Tha Urras Iain Muir @’ cur lan-taic ri dion agus
neartachadh a’ chanain ann an sgirean far a
bheil Gaidhlig aig cridhe na coimhearsnachd,
agus ris an obair le raon de bhuidhnean gus
Uidh sa chanan adhartachadh taobh a-muigh na
Gaidhealtachd thraidiseanta.

Tha Urras Iain Muir @’ rannsachadh comasachd
air obair le buidhnean eolach gus tuigse a
dhoimhneachadh gu h-ionadail agus naiseanta,
mun eachdraidh, dualchas agus arainnean nan
aiteachan fiadhaich againn, tro mheadhan na
Gaidhlig.

Thar na 20 bliadhna mu dheireadh, tha
rannsachaidh air lorg gun tig iomadh buannachd
slainte inntinn is corporra an cois cur seachad tide

Fad 100 bliadhna, tha na’#:
hutaichean fiodha agus

ceabainean far-chliath aig Carn
Beithe, direach deich mile tuath

air meadhan baile Ghlaschu, air . -
téarmann de shamhchair a
sholarachadh do mhuinrrl#?
bhruachan Chlifaidh..

Sgoiltean 's am blar a-muigh

Tha Alba air ceumannan mora a ghabhail air
adhart sna bliadhnaichean mu dheireadh ann
am foghlam nadair.

Tha Duais Iain Muir, mar eisimpleir, a-nis ga
libhrigeadh ann an suas ri leth nan ard-sgoiltean
ann an Alba, agus moran bhun-sgoiltean is
sgoiltean sonraichte, mar phairt den Churraicealam
airson Sar-mhathais.

On a tha e an-asgaidh aig ire libhrigidh, neo-
fharpaiseach agus in-ghabhalach, tha an Duais
comasach air ruighinn a-steach do chuid de na
coimhearsnachdan as bochda ann an Alba, an
da chuid taobh a-staigh sgoiltean agus a-
muigh am measg na h-aireimh-sluaigh
fharsaing.

Ann an com-pairteachas leis a’ chomhairle
ionadail, tha oifigear ainmichte Duais Iain Muir ann
an Siorrachd Air an Ear air cuideachadh le
misneachd a thogail, slainte corporra is inntinn a
leasachadh, reataichean frithealaidh a
mheudachadh agus litearachd is aireamhachd a
shaidhbhreachadh ann an cuid de na sgirean-
sgoile as bochda san roinn.

Dh’fhaodadh na deichean de mhiltean a
bharrachd de dhaoine 0ga air feadh Alba,
buannachd fhaotainnn bhon mhodh-obrach
aonaichte seo ann am foghlam nadair, gu h-araid
ann an coimhearsnachdan duthchail agus bailteil a
tha a’ sgoradh ard ann an Indeacs Ioma-Easbhaidh
na h-Alba.

Chuireadh Urras Iain Muir failte air a’ chothrom
obrachadh le Ughdarrasan foghlaim eile air feadh
na h-Alba, gus cuideachadh le daocine 0ga a
dualchasan iomallaichte a chur an aithne do nadar
agus aiteachan fiadhaich.

Ruigsinneachd do na h-uile?

Cha bhi a h-uile neach a’ dol an sas ann an nadar san aon
doigh. Tha paircean agus aiteachan uaine nadair ionadail
deatamach, gu h-araid dhaibhsan a tha a’ comhnaidh ann an
sgirean bailteil agus iomall-bhailteach. Ach tha cruthan-tire
mora fo-rannsaichte ann an Alba as urrainn eolas nas
brosnachail air nadar a thoirt. Ach, a dh’aindeoin ar laghan
ruigsinneachd adhartach, tha ar cruthan-tire fiadhaich beinne
neo-ruigsinneach do phairt mhor de ar n-aireamh-sluaigh.

'S ma dh’fhaodte gu bheil beanntan iongantach na h-Alba
feilleil air feadh an t-saoghail, ach chan eil ach beag-chuid den
aireamh-sluaigh a’ meantraigeadh a-mach do na cruthan-tire
sin. Dhaibhsan a tha a’ comhnaidh nar coimhearsnachdan as
bochda, do mhion-shluagh cinnidheach, do mhoran
bhoireannach, do dhaoine le ciorraman, tha ar n-aiteachan as
fhiadhaiche a’ fuireach cho diomhair ri taobh thall na
gealaich.

Tha bacaidhean air ruigsinneachd a’ gabhail a-steach
bochdainn, sealbh iosal air caraichean, comhdhail phoblach
thearc agus chosgail, aite-fuirich a tharo dhaor, uidheam a
tharo chosgail, dith shlighean-coiseachd ruigsinneach agus
faireachdainn san tharsaingeachd gu bheil ‘Am Blar A-muigh’
air a ghleidheadh dhaibhsan bho dhualchas nas sochairichte.

Re an isleachaidh eaconamaich sna 1930an, thainig
traidisean gu bith ann an aiteachan bailteil Bhruachan
Chluaidh, Obar Dheathain agus Dun Dé de shireadh dan-turais
chun nan cnoc gus teicheadh bho shalachar shraidean a’ bhaile
mhoir. Tha an leabhar sreap bheanntan clasaigeach bho 1939
Only a Little Further le Alastair Borthwick, a’ sealltainn an t-
saoghail tiir seo, nuair a thoisich dual-chainntean suathaid
Ghlaschu is Dun De air dusgadh mac-talla bho bheanntan a b’
abhaist a bhith a-mhain do dhaoine shochairichte.

Air ais ann an laithean Alastair Borthwick, agus sna
deicheadan a lean, bha Alba dhuthchail air a frithealadh le

Dh'fhaodadh comhdhail phoblach nas
fhearr agus nas saoire cuideachadh le
dumhlachadh trafaig duthchail a
lasachadh, agus ar n-aiteachan fiadhaich
fhagail nas ruigsinnich do dhaoine air
teachd-a-steach iosal.

lionra dumhail de sheirbheisean bus saor agus
loidhnichean reile ionadail. Anns na 1930an, bha e
comasach siubhal air trama bho Ghlaschu gu Muileann-
Ghaidh (an t-slighe a-steach gu Slighe na Gaidhealtachd
an Iar) airson 25 sgillinn de dh’airgead an latha an-
diugh - 15 tursan nas saoire na am faradh reile co-
ionann an-diugh.

Filt’s an-diugh, tha moran ann am bailtean Ghlaschu
nach bi a’ draibheadh. Ann an Glaschu, chan eil cothrom
aig suas ri leth nan dachaighean air car. Tha na figearan sin
moran nas airde anns na pairtean den bhaile as bochda gu
soisealta, agus tha an t-aon phatran air nochdadh ann an
aiteachan eile de dh’Alba.

A reéir suirbhidh ann an 2008 le Spors Alba, cha robh ach

sia sa cheud de dh’fhir agus tri sa cheud de mhnathan a’
com-pairteachadh gu cunbhalach (minichte mar aon uair
gach ceithir seachdainean) ann an coiseachd-beinne no
sreap. Ged nach eil briseadh-sios deamografach a
bharrachd againn, tha e gle choltach gu bheil na figearan
sin moran nas isle fhathast sna coimhearsnachdan sin a
sgoras ard ann an Indeacs Ioma-Bhochdainn nah-Alba

(SIMD), agus am measg bhuidhnean uile de mhion-shluagh

cinnidheach.

Coileanadh slighe ur

Chan eil ruigsinneachd phoblach mu dheidhinn
choraichean laghail a-mhain. Tha e cuideachd mu
dheidhinn bun-structar. A-reir NatureScot, tha 7,000
coraichean-slighe aig Alba — a’ mhor-chuid nan
slighean arsaidh air an cleachdadh thar linntean airson
malairt, drobhaireachd, cliltearachd, stalcadh, taisteal
creidmheach agus gniomhachd armailteach. San latha
an-diugh, tha iad sin air an leasachadh le slighean
beinne atharraichte agus togte, air an cleachdadh sa
mhor-chuid le luchd-coiseachd chnuic agus
sreapadairean beinne.

Tha an lionra dumhail ach mireanach seo de
shlighean a shniomhas tro gach pairt de thuath na h-
Alba na storas luachmhor naiseanta. Tha cuid dheth
anabarrach féillmhor — leithid Slighe na Gaidhealtachd
an Iar a tha a’ tarraing tuairmse de 120,000 neach-
coiseachd gach bliadhna. Tha moran dheth air a leigeil
seachad agus fo-Uisnichte ge ta.

Dh’fhaodadh inbheisteadh poblach ann an ath-
Urachadh, cumail suas agus ceangal choraichean
slighe, le soidhneachd agus eadar-mhineachadh mar a
bhios iomchaidh cuideachadh le barrachd dhaoine a
thoirt an sas ann an gniomhachd chorporra air a’
bhlar a-muigh, barrachd luchd-turais a tharraing a-
steach do na h-aiteachan air as lugha fios, agus
cuideachadh le roinn chudromach cosnaidh is
treanaidh a thogail ann an aiteachan duthchail na h-

Tha sinn a’ gairm dion agus
ath-neartachadh air laghan
ruigsinneachd ‘Coir
Coiseachd’ na h-Alba.

Coraichean is saorsachdan
Ged a tha ‘Coir Coiseachd’ air a meas gu mor mar aon de
shoirbheasan mora Parlamaid na h-Alba, thae air a
thighinn fo chuideam sna bliadhnaichean mu dheireadh

bho dhiofar chearnan. Ann an cuid de choimhearsnachdan,

gu h-araid ann an sgirean lan sheallaidhean, las glasadh-
sios Covid deasbad mun bhuaidh a th’ aig ‘campachadh
fiadhaich’ - gu h-araid ‘campachadh salach’. Lean seo
cuibhreachaidhean ro-Chovid a chuir Pairc Naiseanta Loch
Laomainn agus nan Troisichean sios ann an diofar
laraichean - an cois na locha sa mhor-chuid - a tha gu h-
iomlan a’ deanambh suas 75 cilemeatair cearnagach, no
ceithir sa cheud de dh’fharsaingeachd iomlan na Pairce
Naiseanta.

Ged a tha e soilleir gu bheil duilgheadasan air an
adhbhrachadh le gitilan mi-chneasta ann an cuid de

dh’aiteachan, tha dragh air Urras Iain Muir gum faodadh na

saorsachdan sin re uiine a bhith air an cleachdadh le
uachdarain gus tuilleadh shonaichean a thoirmeasg. Tha
an Achd Ath-leasachaidh Fearainn (Alba) (2003) ag aithris
nach fhaodar ruigsinneachd a chuibhreachadh no a
dhiultadh ach a-mhain ann an suidheachaidhean

sonraichte, no airson amannan cuibhrichte. Tha‘Curtilage’ -

teirm laghail mi-shoilleir a thaa’ toirt iomradh air an arainn
mun cuairt aite-comhnaidh - cuideachd air a dhion.

Tha aithisgean ag radh gu bheil feansaichean,
geataichean glaiste agus soidhnichean ‘cim a-mach’ air
toiseachadh a dhol nas bitheanta sna bliadhnaichean
mu dheireadh.

Ann an 2019, dh’fheuch aon oighreachd air leth-innis
Aird nam Murchain clas ann an Achd Ceartas Eucoirean 1994
a chur an ceill, a’ cur bacadh air ‘ain-inntrigidh an-trom’ gus
stad a chur air muinntir an aite bho choiseachd air slighe aig
a bheil coir-imeachd steidhichte fad 40 bliadhna. Ged a
dh’fhailling an oidhirp seo air casaid, tha an t-uachdaran a’
leantainn air adhart le a bhith a’ cur bacadh air cothrom-
inntrigidh.

Chan fhaodar laghan inntrigidh ur-ghnathach
cruinneil agus urramach na h-Alba a ghabhail mar a bhith
tearainte. Feumar an dion, agus mas riatanach, an
neartachadh le atharrachaidhean air canan an reachdais
laithreach gus coraichean, dleastanasan agus saorachdan
a shoilleireachadh.

Tha aithisgean ag radh gu bheil
feansaichean, geataichean glaiste agus
soidhnichean ‘ctim a-mach’

air toiseachadh a’ fas bitheanta.

Cultar caibein
Mar phairt de dh’eadar-ghluasad ceart a dh’ionnsaigh
Alba nas cothromaiche agus nas uaine, bu mhath le
Urras Iain Muir fada a bharrachd iomadachd daonna
fhaicinn nar n-aiteachan fiadhaich, a’ gabhail a-steach
barrachd dhaoine bho mhion-sluaghan cinnidheach
agus nabaidheachdan de dh’ioma-bhochdainn.

Anns an leabhar aice, Huts, tha an neach-
naidheachd agus an iomairtiche fearainn, Lesley
Riddoch, a’ cuimhneachadh dhuinn an daimh dhluth a
tha eadar daoine agus nadar ann an Nirribhidh gus
tagradh airson priomh leudachadh ann an tearmainn
samhraidh is deireadh-sheachdain aig pris iosal, ann
an cruth hutaichean is caibeinean bunasach. Tha
500,000 huta fiodha airson cur-seachad san duthaich
Lochlannaich seo - aon do gach deichnear
Nirribhidheach. Thanaslughana600 ann an Alba-aon
do gach 8000 neach.

Tha cnapan-starra ann - mar patran dumbhail
sealbhadaireachd fearainn ann an Alba. Bu mhath leinn
Riaghaltas na h-Alba agus na 32 comhairlean fhaicinn ag
obair le uachdarain anns gach roinn - phoblach,
coimhearsnachd, NGO agus phriobhaideach - gus
parsailean de dh’fhearann a chomharrachadh, far am
faodadh a leithid sin de dh’aite-fuirich a thogail, an
toiseach fo sgeamaichean pileit air an dealbhadh a
dh’aona ghnothaich do na suidheachaidhean sonraichte
ann an Alba.

Nanrobh fiti’s cuid de na hutaichean is caibeanan ura
sin air an riarachadh do bhuidhnean coimhearsnachd a
dheiligeas ri bochdainn agus seorsaichean eile de
thoirmeasg soisealta, dh’fhaodadh buannachdan nadair
fhiadhaich a bhith air an tarraing comhla ann an doigh nas
¢ifeachdaiche gus cinn-uidhe phoblach nas fharsainge a
choileanadh airson deiligeadh ri droch shlainte,
duilgheadasan dhrogaichean is dibhe agus eucoir.

PHOTO: GLEN NEVIS LITTER BY NATHAN BERRIE

Comhdhail phoblach an-asgaidh

San Fhaoilleach 2022, dh’ainmich Riaghaltas na h-Alba
toiseach air sgeama comhdhail bhusaichean an-
asgaidh, do gach neach og fo aois 21 bliadhna. Leis a’
cheadachas aig ScotRail air aiseag o chionn ghoirid gu
Riaghaltas na h-Alba, dh'fhaodadh seo a leudachadh gu
siubhal réile.

Tha na gluasadan sin a dh'ionnsaigh comhdhail
phoblach an-asgaidh glé dhi-beathte annta fhéin, ach
tha iad a’ fosgladh a-mach priomh chothrom air
barrachd dhaoine 0ga eolas nas fhearr a chur air
aiteachan fiadhaich na h-Alba.

Tha Urras Iain Muir dealasach mu obrachadh le
Riaghaltas na h-Alba agus buidhnean buntainneach
eile gus togail air a’ chothrom seo, le bhith a’
rannsachadh cheumannan a thaobh na dh’fhaodadh a
bhith riatanach airson barrachd de dh’aiteachan
fiadhaich na h-Alba fhosgladh a-mach do dhaoine oga
- gu h-araid iadsan a tha a’ deiligeadh ri bacaidhean
soisealta is ionmhasail a thaobh inntrigeadh.

Priomh bheachdan a tha sinn a’ creidsinn a
dh’fhaodadh cuideachadh le déanamh
cinnteach gu bheil aiteachan fiadhaich na
h-Alba a’ cur a dh’ionnsaigh am teachdail
nas uaine agus nas cothromaiche:

 Neartachadh reachdas inntrigidh gus coraichean a chumail
suas agus amheudachadh ann an deiligeadh ri
duilgheadasan.

» Sgeamaichean pileit gus aiteachan-fuirich shaor-laithean
aig pris reusanta a leasachadh, mar hutaichean, caibeanan
agus laraichean-campachaidh bunasach.

o Taic do dhion, leasachadh agus leudachadh air a’ Ghaidhlig
taobh a-staigh agus taobh a-muigh priomh sgirean na
Gaidhealtachd.

Gearr-iomradh

Iul luath gu eadar-ghluasad ceart agus aiteachan fiadhaich

Carbon

Gus storadh air carbon nadarra a
mheudachadh gu lan-ire ann an
doigh a tha ceart gu soisealta agus
laidir gu h-arainneachdail, tha sinn
a’ moladh:

¢ Sgeama creideasachaidh ‘ire oir’
aig Riaghaltas na h-Alba airson
frith-chothromachadh carboin.

o An sgeama creideasachaidh seo ri
dealas a dhaingneachadh a thaobh
fosgarrachd, fad-shaoghalachd
agus leasachadh bith-iomadachd.

o An sgeama creideasachaidh seo ri
dealas a dhaingneachadh a thaobh
riarachadh roinn coimhearsnachd,
agus com-pairt coimhearsnachd
ann an stitireadh phroiseactan.

o Cis Fearainn Sgaoilidhean Carboin
air a stitlireadh leis an ughdarras
ionadail, air gabhaltasan fearainn
thairis air 1000 ha, steidhichte air
siostam banndaidh.

e Le cead chumhachdan tiomnaichte,
teachd-a-steach bho Chis Fearainn

Sgaoilidhean Carboin ri ghleidheadh

gus coimhearsnachdan, croitearan
agus luchd-gabhail beag a
chuideachadh le eadar-ghluasad
uaine a dheanambh.

Bith-iomadachd
Gus cuideachadh le Alba nas
uaine agus nas cothromaiche
fhaotainn, tha sinn a’ moladh:

¢ Ath-leasachadh luath air
stiireadh fheidh agus
siostam ceadachd laidir air
monaidhean circe-fraoiche.

¢ Taic ionmhasail do chroitearan
agus tuathanaich bheaga gus an
gluasad a ghreasad a dh’ionnsaigh
aiteachas a tha cairdeil do nadar.

Leudachadh air fearann-coillteach
na coimhearsnachd ionadail agus
croitean fearainn-choillteach.

Leth-cheud sa cheud de

ghne dhuthchasach, gus
cothromachd a ruighinn eadar
obraichean gearr-amail agus cruth-

atharrachadh fad-amail air cruthan-

tire, eag-shiostaman agus
eaconamaidhean ionadail.

Ro-innleachd iomlanach gus
slanachadh bith-iomadachd a
mheudachadh gu lan-ire, a’ gabhail
a-steach taigheadas, bun-structar
agus comhdhail a chuireas taic ri

obraichean ura steidhichte air nadar

ann an aiteachan de ghainnead

sluaigh.

dh’fhearann-coillteach ur ri bhith de :

Coimhearsnachdan agus

ath-leasachadh fearainn
Gus taic a chur ri coimhearsnachdan, tha
sinn a’ moladh:

¢ Dublachadh air Maoin Fearainn na h-
Alba ann am buidseat 2023 agus
iasadan saor bho riadh do
dh’uachdarain coimhearsnachd san
ambharc.

o Aireambh steidhichte sa cheud de
theachd-a-steach Oighreachd a’
Chruin ri riarachadh air Maoin ur
Togail Beairteis
Coimhearsnachd.

¢ Modalan ura airson sealbh fearainn
coimhearsnachd ri rannasachadh le
Coimisean Fearainn na h-Alba.

¢ Deuchainn air uidh a’ phobaill a
thaobh eadar-ghluasadan uile air
fearann thairis air 1000 heactar,
steidhichte air slatan-tomhais
shoilleir, arainneachdail agus
soisealta.

o Ath-sgrudadh air an t-siostam planaidh
gus barrachd smachd a thoirt do
choimhearsnachdan air co-
dhunaidhean a bheir buaidh air an
arainneachd ionadail.



Eaconamaidh dhuthchail
Gus taic a chur ri ath-bheothachadh
arainneachdail agus soisealta air
sgirean duthchail, tha sinn a’ moladh:

¢ Jonadan nabaidheachd 20-
mionaid shoisealta is gnothachais,
air am frithealadh le comhdhail
poblach tric agus aig pris reusanta.

» Bann leathann ard-astair anns gach
togalach comhla ri ceanglaichean
4G no 5G.

o Tuilleadh leudachaidh air arainn
Oilthigh na Gaidhealtachd ’s nan
Eilean, gu sgirean duthchail nas
iomallaiche le cuideam air
sgrudaidhean co-cheangailte ri
fearann agus Gaidhlig.

» Banca Fearainn Naiseanta gus
fearann fhaotainn a tha freagarrach
airson taigheadas comhnaidh
maireannach aig pris reusanta.

¢ Modh-obrach eile a thaobh
turasachd a tha a’ gluasad seachad
air seallaidhean leirsinneach agus a

tha ag amalachadh cruth-tire, cultar,

dualchas, ealain agus eag-eolas.

o Taic ionmhasail bhon Riaghaltas do
choimhearsnachdan tuathanachais
ann an Sgirean Fo-leasaichte, le
cuimse laidir air carbon agus bith-
iomadachd.

Cumhachd ath-nuadhachail :
Mar phairt de ro-innleachd :
cumhachd naiseanta ur, tha sinn a’
moladh:

¢ Cuimse air comasachd ath-
nuadhachail ann an sealbh na
coimhearsnachd a mheudachadh
bho 853MW gu co-dhiu 3 GW.

Comhdachadh air gach dachaigh gu
irean dhuthchannan Lochlannach
gus caitheamh cumhachd a
lughdachadh agus stad a chur air
bochdainn connaidh.

Gaoth air-tir ur uile ri fearann-
monach a sheachnadh agus uirean
eile le comas air leth-oireadh
carboin.

Leudachadh air gaoth air-tir ri
cuimseachadh air tuathanasan
gaoithe aontaichte a tha fhathast
rin togail, agus proiseactan ath-
chumhachdachaidh a’ coileanadh
shlatan-tomhais planaidh.

Tagraidhean stuthan ath-
nuadhachail uile os cionn 50
MWs a’ gabhail a-steach
tuairmse beatha ro-innsichte
air sabhalaidhean gas taigh-
glainne.

Cuideam laidir air stuthan mara
ath-nuadhachail le buaidh iosal,

a’ gabhail a-steach thurbainean air
fleod fada air falbh bho laraich-
neadachaidh eun-mara agus
laraichean sealgaireachd.

Cothrom agus cur-seachad
Gus cuideachadh le barrachd de ar n-
aireamh-sluaigh ath-cheangal ri
aiteachan fiadhaich is iomallach, tha
sinn a’ moladh:

» Sgeamaichean pileit gus aiteachan-
fuirich chur-seachadan aig pris
reusanta ann an aiteachan fiadhaich
aleasachadh, leithid hutaichean,
caibeanan agus laraichean
campachaidh bunasach.

¢ Comhdhail phoblach duthchail
leasaichte agus leudachadh air
siubhal bus is tréana an-asgaidh.

» Cothrom a bhith aig gach oileanach
sgoile air sgilean a’ bhlair a-muigh
ionnsachadh, a’ gabhail a-steach
maraireachd, Cod Inntrigidh A-muigh
na h-Alba agus Gaidhlig bhunasach
cruth-tire.

 Dion agus ath-neartachadh air ‘Coir
Coiseachd,’ a’ gabhail a-steach sparradh
laghail mar a bhios riatanach.



Tha am foillseachadh seo air a thoirt gu buil le Urras Iain Muir - carthannas
gleidhteachais cuimsichte air coimhearsnachd agus coisrigte do eolas, dion
agus caradh air aiteachan fiadhaich air feadh na RA.

Steidhichte ann an 1983, tha sinn a’ toirt curam do chuid de na h-aiteachan
fiadhaich as grinne san RA, a’ gabhail a-steach Beinn Nibheis, Helvellyn agus
Bagh Shannabhad. Tha corr air 25,000 ball, neach-taic agus com-pairtiche a’
cur ri ar n-obair.

